
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
১৩২
সিরাজদ্দৌলা



ওয়াট্স। The first born of an infernal bitch!

আমির বেগমের পুনঃ প্রবেশ



আমির। সন্দেহ করে নি তো?


ওয়াট্স। সাহেব, হাম লোক কাজ করিতে জানে। In the name of Christ, সয়তানকে ভুলাইতে কেত্তা দেরী!


আমির। তা যাও, এখন মীরজাফরের সই ক’রে নিয়ে এসো—আজই আমি যাবো, ডাক বসিয়ে এসেছি।


ওয়াট্স। আমি কেমন করিয়া যাইব ভাবিতেছি! আমি মীরজাফরের বাড়ী যাইলে, নবাবের spy দেখিবে। খাঁ সাহেব কাজ ছাড়িয়া বাড়ীতে বৈঠিয়া আছে, দরবার যায় না, কড়াকড় পাহারা রহিয়াছে, কেমন করিয়া দেখা করিব? তুমি খাঁ সাহেবের মুক্তিয়ার, তুমি যাইয়া সই করো।


আমির। না সাহেব, দেখছো না, আমি গোপনে হিন্দু পোষাকে এসেছি? মোহনলালের লোক আমায় দেখলেই প্রাণবধ কর্বে।


ওয়াটস। তবে কি করা যাইতে পারে?

জহরার প্রবেশ



জহরা। সাহেব, কাগজ জাল কর্তে পারো, আর আপনাকে জাল কর্তে পারো না? আপনাকে জাল করো, বেগম সাজো,—এই বেগমের পোষাক নাও। পাল্কীতে চলো, আমি তোমার সঙ্গে বাঁদী হ’য়ে যাবো। পাল্কী প্রস্তুত ক’রে রেখেছি, এসো, এখনি চলো।


ওয়াটস। তুমি কে?


জহরা। আমায় চেন না? কলিকাতার নিশিযুদ্ধে তোমাদের কে পথ দেখিয়ে ল’য়ে গিয়েছিল?

		 এই পাতা শেষ সম্পাদিত হয়েছে ২২:১৪টার সময়, ৯ আগস্ট ২০২৩ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

